
Kemasukan saluran terbuka universiti awam tidak
kecilkan kuota UPU

KUALA LUMPUR – Pembukaan
tawaran kemasukan melalui
saluran terbuka di universiti awam
sama sekali tidak menjejaskan
atau mengecilkan kuota yang
diperuntukkan menerusi Unit Pusat
Universiti (UPU), kata Menteri
Pengajian Tinggi Datuk Seri Dr
Zambry Abd Kadir. Beliau
menjelaskan bahawa penawaran 

saluran terbuka itu hanya membabitkan peratusan kecil dan terhad
kepada kursus tertentu yang mempunyai kekosongan tempat, bukannya
bertujuan menjana pendapatan institusi.

Berucap pada sesi penggulungan perbahasan Rang Undang-Undang
Perbekalan 2027 di Dewan Rakyat, Zambry turut menegaskan bahawa
faktor kekangan kewangan atau kemiskinan tidak wajar dijadikan alasan
untuk pelajar menolak tawaran pengajian, memandangkan kerajaan telah
menyediakan pelbagai kemudahan sokongan pembiayaan, yuran, serta
elaun sara hidup.

